
Samarqanddavlatuniversiteti.

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va

doktori, professor

psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

doktori, falsafa fanlari doktori, professor, Toshkent

doktori, dotsent, O‘zbekiston milliy universiteti
kafedra mudiri.

Dunyoda insonning biologik tur sifatida yashashiga bevosita xavf-
xatar mavjud. Ya’'ni, yalpi yadro urushi xavfi ancha kamaygan bo‘lsa ham,
ekologik tanglik xavfi, biogenetik buzilishlar xavfi hamon tahlikali holatda
saqlanib kelmoqda.

O‘zbekiston Respublikasining Birinchi Prezidenti L.A.Karimov

O‘zbekiston Respublikasi Prezidenti Sh.M.Mirziyoevning 2025-yil 15-maydagi
“2030-yilgacha bo‘lgan davrda aholining ekologik madaniyatini yuksaltirish konsepsiyasini
tasdiglash to‘g'risidagi” Qarori jahonda ro‘y berayotgan ekologik inqirozlarni oldini olishga
javob tariqasida vujudga keldi. Birgina bu qarorgina emas, balki “Yashil iqtisodiyot” borasidagi,
Orol ekotizimiga oid amaliy ishlari ham tahsinga loyiq. Bunday rejalarni amalga oshirishda
barcha o‘zbekistonliklar jonbozlik ko‘rsatishlari davr talabidir.

Falsafadagi “me’yor” kategoriyasining borliqdagi amaliy ahamiyati nihoyatda muhim.
“Me’yor” kategoriyasining birgina o‘ziga Gegelning yigirmadan ortiq tasnif berganligi ham
bundan dalolat beradi. Gegeldan ancha ilgari Markaziy Osiyo mutafakkirlari ham o‘z asarlarida
borligda o‘rni beqgiyos bo‘lgan bu kategoriyaga katta ahamiyat berishgan. Beruniy me’yorni

AN TN n o«

“xos adad”, “haqgiqatga yaqin miqdor”, “o‘rtacha miqdor”, “aniq miqdor” deb; Ibn Sino esa “aniq
sifatli migdor”, “mo‘tadillik”, “sifatlar mosligi”, “zaruriy miqdor”, “talab qilinadigan miqdor”,
“tadbir”, “had” deb, me'yorning amaliy ahamiyatini insonning bemorlik va salomatlik
me'yorlari orqali oz davrlarida ko‘rsatib, uning amaliy ahamiyatini chuqur yoritishgan
edilar. Agar Gegel me’yor tasniflarining birida me'yor — “ikkala sifatning miqdoriy
munosabati” [1; 474-475], deb ta’kidlagan bo‘lsa, Ibn Sino “me’yor - to‘rtta sifatning o‘zaro
mutanosibligi, munosabatidir’[2; 17-18] deb, me’yor Kkategoriyasining bir gancha
modifikatsiyalarini oz tajribasida ko‘rsata oldi. “Me’yor - sifat va miqdorning yaxlitligi”
tasnifidan boshqalari ham uning juda serqirra hamda purma’no kategoriya ekanligini bildiradi.
“Me’yor - aniq miqdor”, “Me’yor — xos miqdor”, “Me’yor - sifat va miqdorning sintezi”, “me’yor
go‘yo ikkala me’yorlar munosabati” va ho. Bo'ri bilan kiyik, sudak bilan zog‘ora balig‘i, qisqasi,
«yirtqich va o‘lja» o‘rtasida ham, simbioz organizmlar orasida ham miqdoriy mutanosiblik,
ya’'ni tabiiy-ekologik me’yor mavjud. Bunda tabiiy-ekologik me’yor ikkala har xil sifatning
miqdoriy aloqadorligi, yaxlitligi ko‘rinishida namoyon bo‘lmoqda. Suv ekotizimi samarali
bo‘lmog'i uchun 1 ta sudak (yirtqich) balig‘iga 30 ta zog'ora balig'i (tinchliksevar baliq) mos
keladi, ya'ni 1:30 kabi, bu mutanosiblik izdan chigsa, suv havzasining biomahsuldorligiga putur
yetadi. Bo'rilar kiyik galasiga hujum qilar ekan, hech qachon sog‘lom kiyikka hujum qilmaydi.
Aksincha, u galadagi nimjon, kasal kiyik bolalariga hujum qiladi. Bu bilan bo‘ri kiyiklar to‘dasini
bir tomondan miqdorini me’yorlashtirsa, ikkinchi tomondan sifat jihatdan saralaydi.

Ma'lumotlarga ko‘ra, Yer yuzidan so‘nggi 50 yilda hayvonlarning 100 dan ortiq turi,
Markaziy Osiyoda esa 26 turdagi qushlar, 12 turdagi sut emizuvchilar, jumladan, Turon
yo‘lbarsi, Osiyo qoploni va boshga endemik turlar butunlay yo‘q bo‘lib ketgan.

Me'yorning tabiiy borligda namoyon bo‘lishi, g‘oyatda xilma-xil, o‘ziga xos va nihoyatda
murakkabdir. Tabiat borligida hukmron bo‘lgan me’yorni anglash, tushunish va unga rioya
qilish juda qiyin. Hayotda bu me’yorlarga amal qgilinmasa, har xil ekologik bo‘hronlar, tabiiy
ofatlarning xilma-xil ko‘rinishlari sifatida ro‘y beraveradi. Mana birgina misol, ozon qobig‘ining
o'z me’'yoridan kamayishi butun insoniyatni xavfga soluvchi “ozon tuynugi’ni keltirib
chiqishiga sabab bo‘ldi. Yoki atmosfera tarkibidagi karbonat angidrid gazining oz me’yoridan

oshib ketishi, biosferada “bug’li qobiq”ning kelib chigishiga sabab bo‘ldi. Demak, biosfera va uni

tarkibiy gismlarining tabily me’yoriga amal qilish bir mamlakatning emas, balki butun

insoniyat, butun kishilarning tabiat oldidagi odamiylik burchidir.

Tabiiy borliqda sifat va miqdor ko‘rsatkichisiz komponentlarning ozi yo‘q. Har bir
ekologik komponent, omil o‘zining sifat va miqdor ko‘rsatkichlariga ega. Tabiiy-ekologik
me’yorlar: fizikaviy, kimyoviy, geologik, genetik, biologik bo‘lishi mumkin. Tabiiy-ekologik
me’yorlarni mohiyatiga ko‘ra biz quyidagi guruhlarga ajratamiz:

1. Ekokomponentning (hujayra, organizm, tur, populyatsiya, ekosistemaning) me’yori;

Ekologik omillar (biotik, abiotik va antropogen) me’yori;

Organizm va ekosistemaning yosh (o‘sish) me’yori;

Organizmning jins me’yori;

Ekologik komponentlarning chidamlilik (tolerantlik) me’yori;

Organizm tur ekosistemalarning limitrik (asosiy-zamin, nozik) me’yori;

Organizm, tur va ekosistemaning tor va keng me’yori;

Organizm, tur, ekosistema, biosferaning gat'iy me’yori (boshqacha so‘zlar bilan

aytganda, biosferaning doimiyliklar);

9. Populyatsiya va tur sonining me’yori;

10. Ekokomponetlarning moslashish adaptatsion me’yori;

11. O'simliklar (flora) bilan hayvon (fauna)lar orasidagi miqdoriy mutanosiblik va ho.

12. Abiotik me’yorlarga misollar: Masalan, baliglar uchun suvning minerallashuv me’yori
6-8 gramm litrga teng yoxud 1 litr suvda 6000 dan 8000 mg tuz bo‘lsa, bu ko‘rsatkich
mineral-tuzning qulay tabiiy-ekologik me’yoridir. Suvning vodorod ko‘rsatkichi esa rN
6,5-8,6 gacha bo‘ladi. Bunday ko‘rsatkichlarda baliglar o‘zlarini yaxshi his etishadi.
Palma o'z hosilini harorat 26 gradusdan to 41 gradus bo‘lganda yetkazib beradi, cho‘rtan
balig‘i sho‘r suvni, tunes balig‘i chuchuk suvni yomon ko‘radi. Kanadada kislotali yomg'ir

XN W

(suv vodorod ko‘rsatkichining tabiiy-ekologik me’yori izdan chiqqgani) tufayli 4000 ta
kol o‘lik deb hisoblandi, qolgan 12 000 ko‘l esa halokat yoqasiga kelib qolgan, ya’ni
ularning vodorod ko‘rsatkichlari rN 6-8dan ancha yuqori. Shvetsiyadagi ko‘llarning
vodorod ko‘rsatkichlari buzilgani ogibatidan 18 000 ko‘ldagi biologik muvozanatga
putur yetgan.

Biotik me’yorga misollar: Ma'lum hududdagi olmaxonlar sonini o‘sha hududdagi archa
g‘uddalari miqdori belgilaydi. Demak, olmaxonlarni asrash uchun biz archa daraxtlariga ziyon
yetkazmasligimiz lozim ekan. Yoki yirtqich va yirtqich bo‘lmagan baliglar o‘rtasida; urg‘ochi va
erkak jinslar orasida ham miqdoriy mutanosiblik tabiiy-biotik me’yorga o‘rinli misol bo‘la oladi.
Ko‘pgina turlar uchun 1:1 kabi bo‘lsa, ba’zi turlar uchun 1:4 va hatto 1:10 bo‘lishi mumkin, ya’ni
bir xo‘rozga bir necha tovuq mos kelganidek. Asalarilarning tabiiy-ekologik me’yorlardan yana
biri - asalari uyasidagi «ijtimoiy» me’yordir: har doim bir oilada bir dona Ona asalari (Beruniy
iborasi bilan aytadigan bo‘lsak, Yaasib; ba’zilar fikricha, podshoh ari); bir necha yuz erkak arilar
(trutni-dangansa arilar degani - S.H.); va bir necha o‘n mingdan toki 100 000 va undan ortiq
ishchi-asalarilar bo‘ladi. Ari oilasidagi bu miqdoriy mutanosiblik - 1:100:100000 — ya’ni bu
tabiiy-ekologik me’yor doimo saglanadi. Ona asalari halok bo‘lsa, asalari oilasi halokatga
uchraydi. Asalari uyasi mavjudligi uchun uch yagonalik — uch sifatning muayyan miqdoriy
munosabati — buzilmasligi shart.

Antropogen omil ham o‘z me’yoriga ega. Insonning hayot kechirish jarayonida
amalga oshiruvchi turli-tuman faoliyatining ekologik komponentlarga ta’siri antropogen omil
deyiladi. Masalan, tuproqqga 8 - 12 tonna og‘irlik bilan ta’sir qiluvchi qishloq xo‘jaligi texnikalari
tuprogning nafaqat abiotik me’yorini, balki biotik me’yorini ham izdan chiqaradi. Hisob-
kitoblarga ko‘ra 1 gramm namli o‘rmon tuprog‘ida 25 mlrd. bakteriya, 15 mln. aktinomitset
zamburugi, 1 mln. gacha mog‘or zamburugi va 100 mingtagacha suv o‘tlarini uchratish
mumkin. 1 gr. tuproqdagi 3-3,5 mlrd. jonli organizmlar qishloq xo‘jalik texnikalarining bunday
og'irlikdagi bosimiga dosh bera olmaydi, zero bir vegetatsiya davrida ularning 18 martadan 27
martagacha yangilanishi tuprogni boy gumus bilan ta’'minlaydi. Insoniyat o‘zi anglamagan
holda tabiatga tazyiqini kuchaytiraveradi. Antropogen omilning eng qudratli va katta kuch
deyilishiga sabab uning tabiatga ta’sir ko‘rsatish darajasi va ko‘lamining kengligi hamda
vositalarining xilma-xilligi hamdir. Insonning o‘zi tabiatda ilgari bo‘lmagan birikmalarni ham
ishlab chiqardi. Natijada tabiiy-ekologik me’yorlar uzviy tizimi izdan chiqib, ekologik bo‘hron
boshlanadi. Insoniyat o‘zining ongli faoliyatini chuqurroq o‘ylab faoliyat ko‘rsatish mavridi
keldi.

Tabiiy-ekologik me’yorlarni o‘rganish paytida quyidagi xarakterli belgilarni aniglash
mumkKin:

1. Barcha ekokomponent va ekologik omillar o'z tabiiy-ekologik me’yoriga ega.

2. Tabiiy-ekologik me’yorlar bir-biri bilan dialektik alogador bo‘ladi, sabab va
oqibat tizimini yechishda biz tizimli tabiiy me’yorlarga duch kelamiz: konsorli,
topik, trofik va boshqa xildagi bog‘lanishni ifodalovchi me’yorlarga duch kelamiz.
Demak, barcha ekologik me’yorlar bir - biri bilan bog‘lik holda mavjud bo‘la
oladi. Bir tabiiy-ekologik me’yor ikkinchi bir me’yor uchun mezon hisoblanadi.
Archa g'uddalari kamayishi olmaxonning sonining kamayishiga olib keladi,
botqoqliklar va zaxkashlarning kamayishi esa laylaklarning kamayib, qirilib
ketishiga sabab bo‘ladi.

3. Omilning organizm hayoti uchun eng qulay darajasi - optimal daraja, ya'ni qulay
me’yori deyiladi. Masalan, fasllar orasida mo‘tadili kuz va bahor fasli eng qulay,
18°-20° S haroratda inson samarali mehnat qgila oladi, bu inson uchun eng qulay
abiotik me’yorlardan biri hisoblanadi. Ammo inson eng sovuq va eng issiq
regionlarda ham yashaydi. Ammo hamma organizmlar ham keng me’yorli emas.

4. Bir tabiiy-ekologik me’yor ikkinchi bir tabiiy-ekologik me’yor uchun mezon
(kriteriy) hisoblanadi.

5. Tabiiy-ekologik me’yorlar orasida limitrik me’yor muhim bo‘lib, aynan shu
me’yor antropogen me’yor uchun mezon sanaladi. Ba’zi ilmiy adabiyotlarda bu
omilni cheklovchi, ba’zilarida esa limitrik omil deb yuritishadi, aslida faqat
muayyan bir markaziy va nozik omil me’yori haqida fikr yuritilgan.

Mabodo atmosfera tarkibidagi kislorod 21% o‘rniga 63% bo‘lib qolsa, ya’ni
atmosferadagi mavjud bo‘lgan kislorod tabiiy-ekologik me’yoridan uch baravarga oshsa,
chagmogqlar to‘gqnashuvidan tuganmas yong'in vujudga kelgan bo‘lur edi. Aksincha o'z
me’yoridan kamaysa, Yer sayyoramizdagi hayotning yuqori shakllari tiriklik bilan vidolashgan
bo‘lishar edi.

Biosferaning muhim hayot ko‘rsatkichlaridan biri atmosfera tarkibidagi karbonat
angidridning miqdoridir. Hammaga ma’lumki, Yer atmosferasida karbonat angidridning
miqdori 0,03% ga teng. Xo‘sh, boshqa sayyoralarda bu gazning miqdori qancha ekan?

Mars, Venera, Yer va hayot mavjud bo‘lmagan deb faraz qilingan Yer sayyoralaridagi

atmosfera tarkibi va harorati tagqoslangan:

Atmosferadagi gazlar tarkibi Mars Venera Hayot Yer
bo‘lmagan
Yer
Uglerod to‘rt oksidi 95 98 98 0,03
Azot 2,7 1,9 1,9 79
Kislorod 0,13 Izlar Izlar 21
Yuza harorati, S -53 477 290 13

Bunga nazar tashlasak, Yer sayyoramizdagi uglerod to‘rt oksidining SOz miqdori
«arzimas»dek tuyuladi. Ammo aynan mana shu miqdor biosferaning hayot ko‘rsatkichini
tashkil etadi. Bir yilda tabiiy fon bilan 9 milliard tonna karbonat angidrid gazi atmosferaga
yuboriladi. Antropogen faoliyat orqali (energetika va sanoat, transport, maishiy sohalarda) esa
25 milliard tonna va undan ko‘proq miqdorda karbonat angidrid atmosferaga chiqarilib
yuboriladi. Biosfera oz imkoniyatidan foydalanib 9 milliard tonna karbonat angidridni
o‘zlashtirib kislorodga aylantirib bera oladi, mabodo biosferaning zaxira quvvati ham ishga
solinganda 10-11 milliard tonna karbonat angidridni (o‘rmonlar orqali) kislorodga aylantirib
bera oladi, ortiqcha karbonat angidrid miqdori esa biosfera uchun «qalin ko‘rpa»ni hosil qiladi,
fanda bu «bug'li qobig» deb yuritiladi, natijada sayyoramizdagi harorat odatdagidan ancha issiq
bo‘lib, muzliklar erishi mumkin. Demak, biosferada karbonat angidrid o'z tabiiy-ekologik
me’yorida bo‘lgandagina ekologik talafotlar ro‘y bermaydi.

Biosferadagi ekokomponentlarning tabiiy-ekologik me’yori bilan antropogen omildan
keyingi miqdoriy ko‘rsatkichlarini taqqoslaydigan chizmani taklif etsak, ekologik tangliklar ro‘y
berish sabablari aniq bo‘ladi.

Ne

Biosferadagi ekomponentlarning Antropogen faoliyatdan keyingi ko‘rsatkichlar

tabiiy-ekologik me’yorlari

1 Atmosfera tarkibining 21% kislorod tashkil | Har bir yilda o‘rmondagi daraxtlarning kesishi tufayli
etadi. kislorodning kamayishi 10-12 mlrd.tonnani tashkil
etadi. Bir minutda 50 gektar maydondagi o‘rmonlar
kesilmoqda. Havodagi kislorod konsentratsiyasining oz
tabiiy-ekologik me’yori, ya'ni 21%dan 17% tushishi
natijasida insonlarda lohaslik, maza qochishi, behollik
kuzatilsa, 12%ga kislorod konsentratsiyasining pastga
tushishi kishi hayotiga xavf soladi, 11%dan kam
kislorod konsentratsiyasida insonda ong yo‘qoladi, 6%
kam bo‘lishida esa nafas olishning to‘xtashi
kuzatiladi.[3; 287]

2 Karbonat angidridning bir yildagi tabiiy | Antropogen faoliyat tufayli 25-30 mlrd./tonna
chiqish ko‘rsatkichi 9 mlrd.tonnani tashkil | atmosferaga chiqariladi. Karbonat angidrid gazining o‘z
etadi. me’yoridan bunday oshganligi tufayli 2050 yilga kelib
sayyoramizning o‘rtacha haroratini 1,5-4 gradusga
oshishiga, muzliklarning erishi va dengiz sathining 1,5-
2,5 metrga ko‘tarilishiga olib keladi. ("Bug'li qobiq”ning
kuchayishi)

Oltingugurt to‘rt oksidining atmosfera
havosidagi tabiiy ko‘rsatkichi 0,28-2,8
milligramm metr kubni tashkil etadi [4;
156]

Jahon miqyosida bir yilda atmosferaga yuboriladigan
oltingugurt to‘rt oksidining umumiy miqdori 190 mln/t.
Shundan fagatgina sanoat korxonalarining o‘zidan bir
yilda jahon bo‘yicha 120 mln./t oltingugurt oksidlari
atmosferaga yuboriladi.

Azot oksidlari 30 mln./t.

Azot oksidlarining tabiiy me’yori ozon
me’yori uchun mezondir. Ularning tabiiy
me’yorlari quyidagicha bo‘ladi:

Azot bir oksidi - 2Zmg/ m3;

Azot ikki oksidi - 0,02 mg/ m3;

Azot to'rt oksidi - 0,02mg/ m3

Antropogen faoliyat tufayli 65 mln/t. atmosferaga
yuboriladi. Bulardan tashqari azot bir oksidining
atmosferada 200 yil “yashashiga” nima deyiladi?

Xlorning atmosferadagi tabiiy migdori bir
yilda 10 dan 100 000 tonnaga yetadi xolos.

Antropogen omil tufayli bir yilda 850 000 tonna xlor
atmosferaga yuboriladi.

Qo‘rg‘oshinning tabiiy-ekologik me’yori:
sanoat paydo bo‘lmagan davrda tabiiy
shamollar tufayli bir yil davomida atigi 11
ming tonna qo‘rg‘oshin okeanga Kkelib
tushgan xolos.

Hozirgi paytda okeanda bir yilda 430 000 tonna
go‘rg'oshin cho‘’kmoqda. Okeanning qo‘rg‘oshin bilan
ifloslanishi 1940 yildan, ya’'ni avtomobil benzini uchun
tetraetilqo‘rg‘oshinning antidetonator sifatida ishlatila
boshlangandan beri boshlangani fanga ma’lum.
Pb(CzHs)s-tetraetilqo‘rg‘oshin zaharli bo‘lishiga
garamasdan, motor yonilg‘isi uchun keng tarqgalgan
antidetonatordir. Yer sharining Shimoliy yarim sharida
har yili atmosferaga 350 ming tonna qo‘rg‘oshin
avtomobil gazi sifatida chigarib yuboriladi, ulardan 250
ming tonnasi atmosfera cho‘kindisi sifatida dengiz
suvlari tomon yo'l oladi.[5; 546]

Ozon 10 kmdan to 50km balandlikdagi
havoda bo‘ladi, uning eng ko'p, ya'ni
maksimum miqdori 18-26 kilometr
oralarida bo‘ladi. Stratosferada hammasi
bo‘lib 3,3 trillion tonna ozon bor.[6; 29]
Agar ozonning bu miqdorini normal bosim
(760 mm/simob ustuni) va 200 daraja
haroratda to‘plasak, u holda bu qatlamning
qalinligi hammasi bo‘lib 2,5 — 3 mm ni
tashkil etadi. Bu qalinlik millimetrning
yuzdan biriga teng miqdor bilan o‘lchanadi
hamda Dobson birligi deb ataladi, ya'ni 1
D.b. 0,001 sm.ga teng bo‘ladi. Ozon qobig'i
bahorda o‘zining eng ko‘p miqdoriga-446
D.b.ga teng bo‘ladi.Atmosferada uning
normal miqdori (ya'ni tabiiy-ekologik
me’yori) 300 Dobson birligiga (D.b.)
teng.[7; 57]

Stratosferadagi ozon doimo yangilanib
tursa-da, ammo uning miqdori
o‘zgaruvchan muvozanatda bo‘ladi.
Ma’lumki, barcha narsa me’yorida bo‘lgani
ma’qul. Ozonning havodagi tabiiy
konsentratsiyasi 15-20 mkg/m3 eng qulay
(optimal) hisoblanadi. Ruxsat etilgan
miqdori esa 100 mkg/m3 ni tashkil etadi.

1985yilda Antraktida osmonida ilk bor ozon qobig‘ining
yupqalashganligi aniglandi, bu hol «ozon tuynugi»
degan nom bilan yuritila boshlandi. Ba’zi bir ekologik
mavzularga bag‘ishlangan adabiyotlarda esa
stratosferada 1976 yildayoq ozon miqdorining 7,5 % ga
kamayib ketganligi qayd etilgan (qarang.: Filosofskie
problemsr globalnoy ekologii. M.:Nauka. 1983. S.239).
1987 yilda Antarktida ustidagi 40 mln.kmZ2. maydonda
ozon qatlamining 200 D.b.gacha kamaygani kuzatilgan,
bu amalda 609 janubiy doira bilan tengdir. Kuzatishlar

natijasida  bunday  zonalarda xlor  oksidlari
konsentratsiyasining  yuqori  darajada  ekanligi
kuzatilgan, demak xlor oksidlari konsentratsiyasi

yuqori bo‘lgan joylarda ozon miqdorining tabiiy me’yori

kamayadi.
Inson faoliyati tufayli atmosferaga metilxlorid,
tetraxlormetan, xlorftormetanlar,gisqacha aytganda

«freonlar» deb ataluvchi o‘zida galogen atomlarini
saqlovchi birikmalar to‘planib bormoqda. Ular ozon
gatlamini yemiruvchi asosiy manbalar hisoblanadi.
Freonlar uzoq saqlanuvchi “yashovchan” birikmalar
bo‘lib, u atmosferada 105-205 yillar mobaynida
saglanadi. 1974 yilda xlorftoruglerodlar aniqrog‘i, F-11
ya’ni trixlorftormetan (SCIsF) va F-12, ya'ni dixlordiftor
metan (CCI2Fz) 850 000 tonna, 1976-yilda 8,1
mln.tonna freonlar ishlab chiqarildi. Vulkanlar otilganda
har yili 10 tonnadan to 100 000 tonnagacha xlor
birikmalari stratosferaga chiqariladi. Demak, tabiiy va
antropogen omil tufayli atmosferaga chiqarilayotgan
freonlarning miqdori bir-biridan katta farq qiladi.

Stratosferada inson tomonidan ishlab chiqib yuborilgan
freonlarga quyidagilar mansub: metilxloroform-
CH3CHClI3; tetraxlormetan-CCls; metil xloridi-CH 3Cl.
Freonli birikmalar asosan xolodilniklarning sovitgich
apparatlarida, bo‘yoqchilikda, kosmetika, gishloq

81

NeS/5 (5) - 2025




SCIENCEPROBLEMS.UZ-ljtimoiy-gumanitar fanlarning dolzarb muammolari NeS/5(5) - 2025

xo'jaligida, tibbiyotda, sun’iy ko‘piklar hosil qilishda,
aerozolli ballonchalarda ishlatiladi. Hisob-kitoblar 10-
15km. yuqorida bu birikmalar konsentratsiyasining
ruxsat etiladigan normadan 10 barobar ortiqligini
ko‘rsatdi [8; 8]

Jahonda bir yilda 700 000 tonna va bundan ham ko‘p
miqdorda freonlar ishlab chigarilmoqda. Shimoliy
yarim sharda ham 1979-1990-yillarda freonlar
miqdorining ko‘payishi bilan ozon qatlami 5%ga
kamaygan. Ozon qatlamining 5%ga kamayishi teri raki
(melonoma va karsinoma) ni 10 % oshishiga olib keladi.
Demak, biosferada «arzimagan» miqdordagi, ya’ni
nihoyatda kam miqdordagi ekokomponent ham oz
o‘rniga, oz funksiyasiga ega. Masalan, 1991-yil
dekabrdan 1992-yil fevrali o‘rtasida Rossiya va
Skandinaviyada ozonning umumiy miqdori keskin
kamaygan, ayniqsa Sankt-Peterburg, Riga va
Arxangelskda ozon miqdori uning tabiiy miqdoridan
45% kamligi aniglangan. Uning sababi freonlarning 10
baravardan ortiq migdorda atmosferaga chiqib ketishi
bo‘lgan. Bularning barchasi insoniyatdan zarur choralar
ko‘rishni talab qilmoqda. Mamlakatlararo qabul
gilingan hujjatlarga muvofiq 2005-yildan keyin
metilxloroform (SN3sSSIs) ishlab chiqarilishi
tagiglanadi. Chunki bir atom xlor 100 000 molekula
ozonni yemiradi. Ozon qatlamini parchalovchi moddalar
bo‘yicha 1987-yilgi Monreal protokoliga ko‘ra 1997-
yildan song freonlar ishlab chiqarilishi va ulardan
foydalanish 50% ga kamaytirilishi ko‘zda tutilgan.
O‘zbekiston Respublikasi 1993-yilda ozon gqatlamini
asrash bo‘yicha Vena konvensiyasini va ozon qatlamini
parchalovchi moddalar bo‘yicha Monreal protokolini
ratifikatsiya qildi. 1998-yilda esa respublikamiz bu
protokolga kiritilgan ikkita o‘zgarishni ham imzolab,
ozonni muhofaza giluvchi davlatlar safidan o'rin oldi.

8 Tabiatni o‘zi okean va dengizlarga neft va | BMT ma’lumotlariga ko‘ra bir yilda dengiz okeanlariga
neft mahsulotlarini yubormaydi. 6-7 mln.tonna neft to‘kilar ekan.
Tajriba natijalarining ko‘rsatishicha bir soatda bir
kvadrat mil hududda neft qobiqlari bolmasa 97 tonna
suvni bug‘latadi, mabodo neft suv yuzasini qoplagan
bo‘lsa, bu ko‘rsatkich 45 tonnani tashkil etadi.
Bug‘lanish jarayonining pasayishi okean sathida havo
massasining suv bug‘lari bilan to‘yinish imkonini
kamaytiradi.
Biosferaning fizikaviy hayot ko‘rsatkichlari
9 Tabily radioaktivlik bir yilda 100 | Birinchi atom bombasi 1945-yilda portlatilgan bo‘lsa,
millirentgen yoxud hozirgi kungacha jahonda 2000 ta bunday portlatishlar
0,1 ber/yilni tashkil qgiladi. Biosferadagi | kuzatildi. Shu sababli ham sayyoramizdagi radioaktivlik
tabily radioaktivlik daraja sayyoramiz | o‘z tabiiy darajasidan 2%ga oshgan.
miqyosida million yillar mobaynida
o‘zgarmay kelgan edi.
10 | Erning tabiiy elektromagnit maydoni o‘n | Shaharlarda magnitli fon yuz barobardan tortib ming

darajasi minus uchdan o‘n darajasi on | barobargacha oshgan.
gersga teng

Chizmadagi taqqosiy tahlillar shuni ko‘rsatadiki, hech bir ekologik komponent yoxud

ekologik omil o‘zining tabiiy-ekologik me’yoridan oshmasligi ham, kamaymasligi shart.
Me’yorning pastki yoki yuqorigi chegaralaridan chetga chiqishi albatta, ekologik inqirozlarga
olib keladi. Har bir o‘simlik, hayvonot olami vakillarining tabiiy-ekologik me’yorlariga amal

qgilinsagina ekologik inqirozlar oldi olinadi. Tor me’yorli qora anjir Buxoro viloyatining Qo‘rg‘on
hududlarida, anzur piyoz Samarqandning togli hududlaridagina o‘sib yetishadi, ular
tarkibidagi niatsin va fitonsidlarni inson organizmiga nechog'li foydali ekanligini bilsak,
ularning yashash maydoni - ekologik nishiga zarar yetkazmasligimiz lozim.

Yuqoridagilardan shunday xulosaga kelish mumkin:

. Tabiiy-ekologik me’yorlarga amal qilish - tabiat qonunlariga amal qilishdir. Tabiiy-

ekologik me’yorlarga barcha mamlakatlar amal gilsagina inqirozlar oldi olinadji;

Bir tabiiy-ekologik me’yor ikkinchi bir tabiiy-ekologik me’yor uchun mezon bo‘ladi. Shu
sababli hech bir ekologik me’yor va o‘lchovlarni buzish mumkin emas. Aksincha,
me’yorlar uzviy tizimini buzmaslik uchun ularni mahalliy hududlardan asrashni
boshlashimiz lozim.

Ekologik ingirozlar oldini olish uchun har bir ekotizimdagi limitrik me’yorlarni chuqur
o‘rganishimiz, ularni avaylashimiz shart.

Ekologik nuqtai nazardan bir mamlakatda ro‘y bergan mudhish xatolikni boshqa bir
mamlakat aslo qaytarmasligi lozim. “Ura kasalligi”, “Minamata kasalligi”, “Itay-itay” kabi
kasalliklar - ekologik kasalliklar bo‘lib, ular atrof-muhitning, suvning zaharli va zararli
kimyoviy birikmalar bilan ifloslanishi tufayli vujudga keladi. Stronsiy va uning tuzlarini
inson organizmida to‘planishidan paydo bo‘lgan “ura kasalligi” Zabaykalening Ura daryo
vodiysi atrofida yashaydigan kishilarda uchragan. Zero, Ura daryosi suvida stronsiy
tuzlari ruxsat etiladigan miqdordan ancha ko‘p bo‘lgan. Bu suvni ichgan kishi suyagidagi
tuzlar bilan stronsiy tuzlari tezda aralashib ketgan, natijada suyak yumshogq, egiluvchan
bo'lib, insonda o‘ziga xos mayiblik, nogironlik yuzaga kelgan.

“Bizning tajribamiz, ekologiya o‘lchovlarini xalqaro gumanitar siyosatning muhim

mezonlaridan biriga aylantirish zarurligini ko‘rsatib turibdi»[9; 14], deb ta’kidlaganda
[.LA.Karimov, aynan, ekologik o‘lchovlar va me’yorlarni nazarda tutgan edilar.

Noutkew N

®©

O‘zbekistondagi o‘quv yurtlarining barcha-barchasida “Ekologiya” (Umumiy ekologiya),
“Ijtimoiy ekologiya”, “Ekonologiya”, “Yashil iqtisod” fanlarining o‘qitish davr talabidir.
Ekologiya fani tartibi - algoritm aslo buzilmasligi shart. Har bir yosh mutaxassis
ekologik bilimli bo‘lgandagina u tabiat qonunlariga rioya etadi. Natijada tabiat borlig‘i

sog'lom bo‘ladi. Sog‘lom avlod esa - sog‘lom tabiat mahsulidir.

